Սիրելի´ հայրենակիցներ
    Շնորհավորում եմ բոլորիս հայոց բանակի կազմավորման 27 ամյակի առթիվ: 
1992թվականի հունվարի 28-ին ընդունվեց  <<Հայաստանի Հանրապետության պաշտպանության նախարարության մասին>> բանաձևը, որը սկիզբ դրեց Ազգային բանակի ստեղծմանը և մեր երկրի տոնացույցում նշվեց որպես Բանակի օր: Այն ստեղծվեց հայ ժողովրդի համար վճռական ու բախտորոշ ժամանակաշրջանում, անցավ կայացման բարդ շրջան և այժմ իր մարտունակությամբ, փորձառությամբ և պատրաստավածությամբ դարձել է օրինակելի ոչ միայն տարածաշրջանում: 
Տասնամյակների ընթացքում բանակը հայրենասեր ու նվիրյալ զավակների շնորհիվ անցնելով բազմաթիվ խոչընդոտների միջով և հաղթահարելով ժամանակի թելադրած դժվարությունները, այսօր Հայոց բանակը ներկայանում է նորանոր հաղթանակների նվաճմամբ:  

Հայոց բանակի ստեղծման պատմությունը նաև անկախ Հայաստանի պատմությունն է, որը լի է փորձություններով: Մենք այլընտրանք չունեինք,  պարտավոր էինք ունենալ մարտունակ բանակ՝ պաշպանելու մեր երկրի սահմանները, ազատագրելու մեր պատմական  հողերը:  Այսօր գլուխ ենք խոնարհում հանուն խաղաղության զոհված մեր մարտիկների հիշատակի առջև, քանզի Հայաստանն այսօր վայելում է իրենց իսկ հաստատած խաղաղությունը, հայոց մարտունակ ու կայացած բանակը ունակ է դիմագրավելու թշնամու ցանկացած ոտնձգության:

Ազգային բանակը մեր ժողովրդի ձեռքբերումների, կայունության եւ խաղաղության պաշտպանն ու երաշխավորն է:

  Իմ, համայնքապետարանի աշխատակազմի և համայնքի ավագանու անունից շնորհավորում եմ բոլորիս այս նվիրական տոնի առթիվ, պահենք ու պահպանենք Հայոց բանակը, ուժ ու վստահության տանք նրան և ուժ առնենք նրանից` անպարտ և ուժեղ դարձնելով մեր երկիրը, անառիկ մեր սահմանները, ապահովելով մեր երկրի կայուն առաջընթացն ու հզորացումը:
Շնորհավոր տոնդ, Հայո´ց բանակ

